
LITERATURA GALEGA DISTÓPICA 

Todos os títulos que seguen, coñecidos hoxe como Literatura distópica, son novelas ou relatos de ficción 
científica. Trátase dunha corrente narrativa moi de moda nos nosos días porque denuncia os intentos de 
control absoluto da sociedade actual por parte do capitalismo. No caso da Literatura Galega, este xénero 
narrativo tivo sempre un pouso sociolóxico e moitas veces unha lectura política. Mesmo poderiamos 
falar dunha novela distópica propiamente galega centrada en denunciar os males históricos de Galiza: a 
opresión, a ditadura, a persecución lingüística… Por iso, algún dos autores deste subxénero literario fala 
de que os relatos anti-utópicos galegos non retratan o futuro, senón o presente ou mesmo o pasado.

 

1. Campaña de Caprecórneca. Luís Otero Pimentel (A Habana, 1898) 
 
Esta obra é considerada “protocienciaficción”. Foi escrita por un galego afincado na Habana, 
considerado un precursos da ciencia ficción, anteriores a Xulio Verne. Describe unha viaxe á lúa. 

 
2. 11926. Dos arquivos do trasno. Rafael Dieste (1926) 

 
Este conto é o verdadeiro iniciador da utopía negativa (distopía) en galego.  O seu asunto é semellante 
ao de A máquina do tempo de H.G. Wells. Aborda a curiosidade humana por anticiparse ao seu tempo, 
a través da crioxenización, buscando espertar noutra época e burlar a morte. No 2008, o director Diego 
Torres adaptou o conto de Dieste ao cinema, baixo o título 12007. 
Este relato é un dos vinte nos que Dieste trata con modernidade a presenza do sobrenatural no mundo popular. 
Un anticipo do realismo máxico situado nas vilas mariñeiras de Galicia. 

 
3. Elipsis e outras sombras. Xosé Luís Méndez Ferrín (1974) 

 
A edición completa constitúena oito relatos: «Prólogo. Impunidade» + seis contos + «Epílogo. Ditadura 
das cousas». O primeiro relato fainos ver a continuidade ideolóxica entre un usureiro vilego, ignorante 
e reaccionario, e o seu fillo, señorito en Santiago e Madrid, que participará, realizándose plenamente 
como asasino fascista, nas matanzas posteriores ó levantamento militar de 1936. O último conto 
transmítenos a voz dunha muller burguesa que, mentres critica o exceso de atención á realidade por 
parte dos progresistas, pretende coñecer a verdade espiritual e non cesa un momento de aconsellar o 
consumo de miles productos, para finalmente declarar o seu enorme interese polo produto rei da 
sociedade que adora: o diñeiro. Os seis relatos centrais, empezando por «Elipsis», son seis variacións 
sobre un mesmo tema: a loita de clases. Clases que case sempre aparecen configuradas como castes, 
unhas mantedoras e outras sufridoras de sistemas de produción e maquinarias represivas que reducen 
ó ser humano á condición de animal inferior, atrapado en tradicións, en ritos, en labirintos deseñados 
dende o poder para perpetuarse. Nesta dinámica de represión e resistencia, os oprimidos viven 
instalados na derrota coma unha condena perpetua. Non obstante a vinganza e o triunfo, como en 
«Elipsis», pode chegar algún día, no remate dun ciclo, para quen conserva o cerne da súa identidade 
intacto. 
 

4. Galou Z-28.  Lois Diéguez (1976) 
 
Opinión dun lector español… 

…como si con un simple paso cambiáramos de galaxia, plano, época, o lo que sea… de bacterias 
a mamíferos en tres cuartos de hora. Como quien se iba a Ancares hace treinta años, cuando 
apenas había alguna carretera asfaltada, y se quedaba estupefacto rodeado de feudalismo. Si 
volvías luego al mismo sitio quince años después, carreteras y progreso a discreción, parecía que 
habían pasado tres siglos, como mínimo… de la palloza a la parabólica en un vira vira, de golpe en 
la centrifugadora… El libro de Herr Lois es de antes de asfaltar… y eso tiene su punto.  

 

http://books.google.es/books?id=OSJz8b35PWsC&lpg=PT6&pg=PP1#v=onepage&q&f=false
http://www.lavozdegalicia.es/pontevedra/2008/07/24/0003_7007924.htm
https://books.google.es/books?id=0OvIIZ6g2JMC&lpg=PA102&ots=kGkIZsSMDd&dq=3.%09Elipsis%20e%20outras%20sombras.%20Xos%C3%A9%20Lu%C3%ADs%20M%C3%A9ndez%20Ferr%C3%ADn&pg=PP1#v=onepage&q=3.%09Elipsis%20e%20outras%20sombras.%20Xos%C3%A9%20Lu%C3%ADs%20M%C3%A9ndez
http://venturitas.blogspot.com.es/2013/12/galou-z-28-kundera-kafka.html


5. O leito.  Nacho Taibo (1977) 
 

Subtitulada. Esbozo para unha historia que nunca existiu. Ucronía ambientada a finais da II Guerra Mundial, 
na que Galicia, separada de España no século XV, asume o papel de Holanda no conflito bélico. 

 
6. Pae s.XXI. No comezo dunha nova historia da humanidade.  Tucho Calvo (1982) 

 
7. Ucronía: os anos acochados de Manoel Antonio. Xesús González Gómez (anos 80) 

 
8. Mutacións xenéticas. Fina Casalderrey (1991) 

 
Resumo… 
Hadrián vai realizar o seu bautismo de voó. Pensa que as primeiras vacacións que pasará fóra do seu 
país serán as máis aburridas da súa vida porque convivirá cun estraño ser, ó que nin sequera coñece. 
Estes resultarán ser trinta días de abraiantes descubrimentos, ata o extremo de que Hadrián será o 
protagonista na solución dun terrible problema, que está a piques de rematar coa liberdade humana 
que un louco pretendía controlar. 

 
9. Soños eléctricos. Ramón Caride (1992) 

 
O asunto da novela xira en torno á cultura de masas, ao mundo do rock and roll, con moita influencia de músicos 
como David Bowie e referencias ó cine e ó cómic. A novela está ambientada nun mundo futurista, que pode ser 
herdeiro do de Blade Runner, a película de Ridley Scott, ou de Un mundo feliz, de Aldous Huxley. A estrutura da 
novela constrúese pola acumulación de relatos curtos, unidos pola presencia de dous personaxes centrais, que 
viven nunha sociedade pechada, nunha cidade que está illada do entorno, ecoloxicamente estragado. Nesa 
cidade, Alfa, temos a estes dous personaxes, un pertencente á alta sociedade, un artista chamado Estevodavic, e 
outro á clase baixa, un asasino chamado Xandor F. A novela conta a vida dos dous, os encontros e desencontros 
que teñen nas cinco partes de que consta a obra. 

 
10. Tránsito dos Gramáticos. Marilar Aleixandre (1993) 

 
Anaco… 
Fóra da rúa principal a Alxama era un fedorento dédalo de quellas envoltas na tebra, nas que cabía 
escoller entre vadea-lo rego de auga sucia que circulaba polo medio, ou esvarar nas tonas de froita e 
lixos acumulados nas beiras. Debido ó desafío que mantiñan coas autoridades, e para dificulta-las 
detencións ou os desaloxos, os mourazos arrincaran, había moito tempo, as placas cos nomes das rúas 
(que no ano de fundación do campamento denominábanse Alecrín, Alelí, Alhucema, Azar e outros 
nomes de flores)... 

 
11. Ameaza na Antártida. Ramón Caride (1997) 

 
12. Visitante das estrelas. Agustín Fernández Paz (anos 90) 

 
13. O cervo na torre. Darío Xohán Cabana (Premio Xerais de novela, 1994) 

 
Recensión… 
Cando a defensa da verdade social, a lealdade entre as persoas e a capacidade de entrega a calquera 
causa que vaia máis alá do inmediato interese persoal non está de moda, Darío Xohán Cabana fainos 
volver a ollada cara un tempo ideal no que os colectivos humanos recuperan as formas de traballo que 
respectan a natureza, ou son quen de se uniren para loitar contra concepcións perversas do mundo.  
Realmente esta obra non debería figurar nun listado de narracións anti-utópicas ou distópicas, pois 
aposta realmente pola posibilidade da utopía, polo triunfo dos ideais...  

 

https://books.google.es/books?id=8UyNPgAACAAJ&dq=Mutaci%C3%B3ns+xen%C3%A9ticas.+Fina+Casalderrey&hl=en&sa=X&ei=j88iVdS5FYzuUJiggMAD&ved=0CCEQ6AEwAA
http://books.google.es/books/about/Tr%C3%A1nsito_dos_gram%C3%A1ticos.html?id=QrgpAQAACAAJ&redir_esc=y
http://www.xerais.es/libro.php?id=47848


14. A sombra cazadora. Suso de Toro (1994) 
 

Recensión… 
Dous irmáns viven co seu pai nunha casa totalmente arredados do mundo exterior. Fóra hai unha 
ameaza para todos eles que só o seu pai coñece. Un día o seu encerro vese alterado, e o seu pai 
advírteos: «Imaxinade que a vosa sombra se separa de vós e toma vida de seu. Imaxinade que a imaxe 
do espello toma vida propia e actúa pola súa conta. Ha chegar un momento no que teñades 
dificultades». Narrada en primeira persoa, altérnanse os puntos de vista de un e outro irmán en cada 
un dos capítulos.  
A sombra cazadora foi levada ó cine. Traducida ó castelán e ó portugués, así como a outras linguas 
europeas. 

 
15. O centro do labirinto. Agustín Fernández Paz (1997) 

 
Ecoloxía como ecosofía, lingua e cultura. Son os temas que trata esta novela. A voracidade capitalista e 
a globalización neoliberal, por unha parte, e a riqueza que supón a pluralidade lingüística e cultural, 
pola outra.  
A acción arrinca en 2054, cun supragoberno europeo onde se fala euroinglés e os rebeldes se 
arrexuntan nas Zonas Non Controladas. Compostela é un parque temático onde o Derby sobrevive 
como reliquia etnográfica. Para o autor, non é distopía: "Interesábame máis o espírito optimista do 
derradeiro poema de Ferrín en Estirpe", ("Non esquezas as verbas estirpe / que son morte pró 
estranxeiro opresor, elas nos lavan. / Sempre dirás: URCES. / Repite: os carballos"). 

 
16. Bailarina. Manuel Seixas (1999) 

 
Recensión… 
Bailarina desenvolve a súa acción no século XXII, no Ano Terrestre 2120. Manuel Seixas crea un 
Universo de cores e emocións, ateigado de realidade virtual e submisión fronte ó establecido, no que, 
paradoxicamente aínda existen pequenas estrelas raras. Estrelas que brillan intensas nesta Bailarina, 
peculiar novela de ciencia ficción inzada de paixón e intriga, na que os personaxes tentan atopar a 
identidade persoal entre labirintos de información controlada, ou o sentido da súa existencia entre a 
loucura do amor e o desamor. Velaquí xentes que non son o que parecen, sentimentos enfrontados á 
razón fría da tecnoloxía máis depuarda, relacións que se entrelazan nun fondo de incerteza e 
desacougo, nunha especial mestura de enigmas, bágoas e acción.  

 
17. O futuro roubado. Ramón Caride (2000) 

 
18. O caderno de bitácora. Aventuras espaciais. María Reimóndez ( 2004) 

 
Recensión… 
A galaxia, ese lugar inhóspito e inabranguible. Na distancia, unha nave insignificante suca con 
dificultade treboadas de asteroides. aos seus mandos, a capitana reimon, anota o seu caderno de 
bitácora, por días estudando os sistemas bipolares e matinando sobre a figura intrigante do mariñeiro 
s., por días facendo estrictos exercicios de control, ao servicio da federación, que segundo ela é un 
"intento de xustiza", e planificando loitas contra os malvados harkonen. a galaxia, inhóspita e 
inabranguible vaise facendo pequeniña, un fogar. pero fala realmente da galaxia a capitana reimon? 
 
 
 
 
 

 

http://www.xerais.es/libro.php?id=3634219
http://www.xerais.es/libro.php?id=104004
http://www.culturagalega.org/lg3/novidade.php?Cod_prdccn=258


19. Spam. Francisco Castro (Premio Blanco-Amor de novela, 2005) 
 

Crítica á alienación laboral. 
Novela que xoga con hipertexto de Internet e racha co discurso literario tradicional.Observar a vida dos 
demais, penetrar nos seus pensamentos, mantelos baixo control, é a obsesión dun home que só é 
capaz de comunicarse a través do teclado e a pantalla do ordenador.Spam introdúcenos na atmosfera 
claustrofóbica e atafegante de dous universos paralelos: o mundo laboral sometido á tiranía dun poder 
omnímodo e o universo aparentemente aberto de Internet, onde realidade e ficción se confunden. 
Crítica social e ruptura coa ortodoxia narrativa nunha novela na que a literatura toma partido. 

 
20. Luces de Fisterra. Carlos Mella (2005) 

 
A utopía negativa desta novela céntrase na era fraguiana, que é levada polo seu autor ao esperpento. 
Unha disección crítica da realidade política e oficial galega da "era Fraga". Humor e comicidade en 
primeiro plano. O eperpento como arma literaria. As luces e as sombras "xacobeas" nun xogo de 
espellos que mostra unha realidade coñecida por todos. Unha obra na que o curioso lector atopará as 
claves verdadeiras para o entendemento da historia recente de Galicia. 

 
21. Se buscabas un deus. Xabier Quiroga (2006) 

 
Chamada á resistencia contra as estruturas estatais que espían os cidadáns e violan os seus dereitos en 
nome da Seguridade. 
Trátase dunha novela diferente, que fará que o lector matine nun futuro demencial que está aí ao lado, 
como agardando, para someter a vida e a persoa. A procura de Ivo, o rapaz protagonista, que arrinca 
do que semella un traballo universitario, convértese así nun pretexto para denunciar o que 
paseniñamente, se cadra sen decatarnos, acontece e deixamos pasar. Mesturando realidade e ficción, 
cun estilo novidoso e sorprendente forza narrativa. 

 
22. Canícula. Mariña Pérez Rei (anos 2007) 

 
O cambio climático condiciona a vida na Galicia do futuro. Os exiliados resisten as temperaturas 
extremas nos desertos áridos do interior, mentres os habitantes libres do andazo sobreviven en 
grandes plataformas flotantes no mar, afastados do territorio da enfermidade e supostamente 
amparados por unha sociedade perfecta. Neste reduto da civilización, os sucesos fantásticos 
mestúranse cos acontecementos cotiáns, facendo difícil distinguir a realidade da ficción e creando 
unha enganosa impresión da existencia. Os cidadáns viven sometidos ao rigoroso control da Torre 
Aloia, o ollo orwelliano que vixía os seus actos e, porén, fuxindo do determinismo ambiental e do 
horror dos seres prefabricados. O Capitán Silva loita contra o uniformismo nunha fuxida cara a adiante, 
na procura desesperada da memoria e da identidade. A obsesión dos seus protagonistas é fuxir da 
canícula interior, do pensamento único. O seu desexo é poder sentir á fin o recendo dunha liberdade 
real. 

 
23. Costa norte/ZFK. Xurxo Borrazás (2008) 

 
Recensión… 
Un acontecemento traumático na costa de Galiza dá paso á distopía literaria de Costa Norte/ZFK. 
Xurxo Borrazás fai unha incursión nunha zona de pesadelo industrial cun espazo físico e unhas relacións 
sociais opostas ás que coñecemos, ou non tanto, nun futuro que é apenas unha sofisticación do 
presente. Unha novela esteticamente impactante e radicalmente anovadora que nos fala da soidade do 
individuo, dos límites da natureza, das fronteiras do humano e do noso medo a espertar, a que o 
monstro do real afogue a nosa capacidade para seguir a imaxinalo todo. 
 

https://books.google.es/books?id=P9ufgj3LQHkC&lpg=PP1&dq=Spam.%20Francisco%20Castro&pg=PP1#v=onepage&q=Spam.%20Francisco%20Castro&f=false
https://books.google.es/books?id=0HVmjGbTooIC&lpg=PP1&dq=Costa%20norte%2FZFK.%20Xurxo%20Borraz%C3%A1s&pg=PP1#v=onepage&q=Costa%20norte/ZFK.%20Xurxo%20Borraz%C3%A1s&f=false
http://www.editorialgalaxia.es/catalogo/libro.php?id_libro=0010080265


24. Unicrom. Rosa Enríquez (2009) 
 
Un aparello estraño, unha bóla sucia e unha caixa constituirán o legado informativo que permitirá a 
Irimadeona e Samoa de Lulia coñecer a vida de Asor. Facendo uso da “técnica do manuscrito 
encontrado”, nesta historia de futuros alternativos e delirantes, a información chegará ás mans de 
ambos os dous narradores por medio do pizarrador. Con só premer un botón, o universo de Asor 
aparecerá ante os seus ollos aventurados 

 
25. Obediencia. Antón Lopo (2010) 

 
Recensión… 
Antón Lopo sitúa a súa novela no século XXII, nunha Galicia republicana na que o goberno perdeu o 
control sobre todo o territorio agás a capital, Compostela. A cidade é centro dunha puxante economía 
que se contrapón á mísera Alemparte, un deserto salvaxe sen regulamento democrático. Nunha 
residencia de Compostela para científicos con problemas piscolóxicos, está ingresada Elba Mácara, 
unha paciente con crises de amnesia que cre prever o destino mediante cálculos matemáticos. Cando 
menos o agarda, Mácara consegue fuxir para refuxiarse na Alemparte, un ermo salvaxe onde ten base 
o grupo resistente Alogon. Cunha enorme forza creadora, utilizando unha linguaxe que evoca as imaxes 
do cinema de ciencia ficción, Lopo vai introducir os lectores e as lectoras en paisaxes imprevisibles, 
inzadas de mutantes, salteadores e traficantes de alcaloides. En Obediencia, a intriga desenvólvese 
freneticamente en torno a unha obsesión: descubrir a posición de Lef, un número natural perdido na 
memoria dos tempos... A loita polo poder e polo control da mente tampouco queda fóra desta singular 
e apaixonante novela de aventuras na que os protagonistas viaxan por unha Galicia sorprendente. 

 
26. Exogamia 0.3. Ramón Caride (2011) 

 
Recensión… 
John Brockman sostén que a ciencia é a única noticia, o único verdadeiramente novidoso que hai hoxe 
sobre a Terra. Na ciencia sempre hai algo novo: a internet, as células-nai, as vacinas contra a SIDA, as 
probas de ADN, os avances contra o alzhéimer, a loita contra o cambio climático. Ningunha empresa 
ten o monopolio dos números. Ningunha nación ten a soberanía sobre a adenina e a guanina. Ningún 
imperio goberna as ondas cuánticas, a astrofísica ou o cálculo diferencial. Hoxe debe haber sitio para 
todos na celebración do coñecemento, unha verdade que non se pode vender nin mercar nin impoñer 
pola forza, nin conter nin evitar. A ciencia é imparable. Exogamia 0.3 reúne media ducia de relatos, non 
estritamente literarios, suxestivos e non pechados, que permiten abrir un debate necesario sobre 
algúns dos temas candentes do noso tempo, cuestións nas que a ciencia é protagonista, problemas 
decisivos para a humanidade aos que ninguén pode quedar alleo. 
 

27. Atl . Manuel Lourenzo González (Premio Blanco-Amor, 2011) 
 

O Estado Único Universal vixía ata o último recanto da vida dunha cidadanía sen memoria. Os libros 
están prohibidos e as omnipresentes pantallas substitúen a realidade pola ilusión virtual. As drogas, a 
relixión, a propaganda, o consumo e os falsos medos garanten a submisión da poboación. Os ricos 
someteron definitivamente aos pobres. A liberdade é pura quimera, e o gran cerebro electromagnético 
que o controla todo, o Alom, procura o xeito de culminar a misión para o que foi programado: a 
construción da Sociedade Perfecta de seres humanos felices no seu aparvamento. Para logralo, 
promove un experimento científico para introducirse no pensamento de cada persoa e así poder 
modificalo ao seu xeito. 
 
 
 

 

http://books.google.es/books/about/Obediencia.html?hl=es&id=pU38dC_9QYQC
https://books.google.es/books?id=ajPJpwAACAAJ&dq=Exogamia+0.3.+Ram%C3%B3n+Caride&hl=en&sa=X&ei=59giVdCdKoPpUqPfg9AI&ved=0CCoQ6AEwAA


28. 15.724 . Xesús Constela (2012) 
 

Xesús Constela trasládanos a unha Patria «asentada no lombo dunha ave durmida» que está presidida 
pola figura do Gran Mariscal e ten como símbolo intocable o armadillo da súa bandeira. A través dunha 
narrativa distanciada que nos amosa unha xeografía dominada polas Leis do Libro dos Protocolos, o 
código que «ditaba as pautas, contaba e clasificaba o tempo, sinalaba a velocidade, deseñaba metas e 
marcaba obxectivos», imos coñecendo esa Patria, na que se desencadea a traxedia de toda unha 
familia. En Vila Estrelecida, Mamá Monte coida dos seus netos Samuel R., Nube e Gordo. A partir da 
morte de Nube, o seu xemelgo, Gordo, cae nun estado de aletargamento que cambiará o destino da 
súa vida e obrigará a Samuel R. a afrontar unhas circunstancias terriblemente difíciles. E mentres Leo K. 
vai publicando na Gaceta do Val unha serie de artigos de opinión que marcan as pautas da boa ética 
dos habitantes da Patria, Gordo convértese no centro de atención de todas as olladas. Que pode facer 
Samuel R. para deter o reloxo e axudar o seu irmán? 

 
29. 2044 . Eduardo Santiago (2012)  

 
Lena, unha das rapazas protagonistas, vai facer catorce anos o catro de abril do 2044. Con tal motivo, 
seu pai, un xenial informático, ten disposto preparar unha celebración para ela e os seus amigos que 
resultará inesquecible. Mais o día chega e nada resulta como parece, xa que as rapazas e rapaces 
convidados vense envoltos nunha sorte de pesadelo ameazador do que non saben como saír e que 
rematará de xeito inesperado. 
Constrúese un universo futurista no que o primordial é, por un lado, a relevancia que se lle outorga aos 
códigos numéricos  – referíndose a un novo sistema para contar, isto é, á numeración anaclítica 
binaria-, e por outro a articulación do que se dá en chamar a teoría dos “tempos imaxinarios” xunto coa 
posibilidade virtual de viaxar no tempo cara atrás. 

 
30. Eu, pel. Teresa González Costa (2012)  

 
Recensión… 
O primoxénito da familia Semper-Vanien, tras nacer cun misterioso mal, centra a súa existencia na 
experimentación para dar cunha cura que anule a súa diferenza. Así, deseña un mundo á súa medida 
que esvaeza a súa condición de “monstro” rexeitado. Unha novela ambiciosa que pon en pé todo un 
mundo a partir de claves coñecidas ben interiorizadas e que mantén o interese e a tensión na lectura 
mesturando ingredientes da estirpe do gótico, o fantástico e o terror. 

 

PARA SABER MÁIS:  

 A distopía tornouse realidade: a ficción científica como metáfora do control total (Praza Pública 
27/07/2012) 

 O futuro non é só apocalíptico (El País, 21/01/2011) 

http://www.culturagalega.org/lg3/extra_recension.php?Cod_extrs=2958&Cod_prdccn=2469
http://praza.gal/cultura/1656/a-distopia-tornouse-realidade-a-ficcion-cientifica-como-metafora-do-control-total/
http://elpais.com/diario/2011/01/21/galicia/1295608707_850215.html

